
Skilti til upplýsinga um vatnsverndarsvæði Hlíðarfjalli.

Umsókn þessi fjallar um tvö upplýsingaskilti staðsett þannig að þau fangi megnið af vélsleðaumferð 
sem annars gæti villst inn á vatnverndarsvæðin.

Forsaga málsins er þessi:
Upphaflega voru skiltin hönnuð og búin til eftir ósk frá Skíðastöðum Hlíðarfjalli.

Um árabil hafa Norðurorka og Skíðastaðir Hlíðarfjalli átt gott samstarf um verndun 
vatnsverndarsvæðanna. Fyrir um ári síðan höfðu Skíðastaðir samband við Norðurorku vegna áhyggna 
um umferð um vatnsverndarsvæðin á þeim tímum sem starfsfólk Skíðastaða er ekki á staðnum. 
Sérstaklega í ljósi aukinnar sumarumferðar um allt svæðið undanfarin ár. Í kjölfarið lét Norðurorka 
hanna útlit og texta upplýsingaskilta í samráði við gæðaráð Norðurorku, Heilbrigðiseftirlit 
Norðurlands eystra og Skíðastaði.

Búið er að framleiða 2 skilti og afhenda Skíðastöðum sem þau munu setja upp annars vegar við neðri 
enda fjarkans og hins vegar við gönguskíðahúsið. Skiltin eru úr 4 mm áli og eru 170 cm * 100 cm. Þau 
líta svona út:

Mynd 1   Fullhannað skilti

Skilti þessarar umsóknar
Gæðaráð Norðurorku ræddi hvort hægt væri að nota þessi skilti til að tryggja enn frekar lágmörkun 
umferðar inn á vatnsverndarsvæðin og þá sérstaklega vélsleðaumferð inn á þau. Með aðstoð 
formanns Landssambands íslenskra vélsleðamanna í Eyjafirði, Ey-Lív voru tvær staðsetningar valdar 
með tilliti til þess hvar mesta vélsleðaumferðin fer um. Á myndum 2 og 3 hér fyrir neðan má sjá þær 

staðsetningar merktar með gps punktum og þessu merki .



Mynd 2   Staðsetning: Lögmannshlíð

Mynd 3   Staðsetning: Glerárdalur vestur



Stærð þessara tveggja skilta væri breidd 170 cm * hæð 175 cm og efni stoða fyrir þau væru 
galvaniseraðar stáluppistöður í steinsteyptum stoðum.


